
Mro. Philip Gatt huwa s-surmast tat-Ewwel Banda tar-Repubblika ta' Malta (1982) 

B'kommemorazzjoni fgħeluq il-25 sena mill-mewt ta' Mro. Philip Gatt 

P
hilip Gatt twieled nhar 
it-12 ta' Settembru 1927 
f'Ħaż-Żebbuġ. L-akbar 

wild fost ħamest aħwa, ulied 
Adeodato minn Ħaż-żebbuġ 
u Carmen Scerri mill-Furja
na. Missieru, Adeodato, kien 
mużiċista, kompożitur u Sur
mast tal-Baned San Filep ta' 
Ħaż-żebbuġ bejn 1-1921 u 1-
1962 u tal-King's Own tal-Belt. 
Iċ-ċkejken Philip mill-ewwel 
wera l-ħajra li jimxi fuq !-ist
ess passi ta' qrabatu u beda 
jieħu l-ewwel taħriġ mużikali 
mingħand missieru fit-teorija 
u l-prattika mużikali u bħala 
strument għażel is-saxaphone 
alto. 

Aktartard ingħaqad bħala 
bandist mal-Banda San Filep 
taħt it-tmexxija ta' missieru. 
Wara nħatar Assistent Sur
mast ta' missieru mal-istess 
Banda u meta r-riżenja missi
eru Adeodato fl-1962 inħatar 
bħala suċċessur tiegħu fejn 
baqa jmexxi l-Banda San Filep 
sal-1986. 

Philip kien miżżewweġ lil 
Carmen imwielda Azzopardi 
minn Ħaż-żebbuġ u kellhom 
sitt ibniet: Carmen, Marthese, 
Rita, Doriette, Helen u Camil- · 
la.. Philip kellu karattru 
kwiet, kalm u ċajtier. Meta 
kien żgħir kien attiv fl-isport 
fl-iskola u kien fil-Boy Scouts. 
Fil-ftit ħin ħieles wara x-xog
ħol u l-mużika, kien iħobb ip
inġi bil-lapes fost oħrajn xbi
hat tal-patrun ta' belt twelidu; 
San Filep t' Aġġira. 

Philip kompla jistud
ja taħt is-Surmast Carmelo 
Pace fejn kiseb id-diplomi 
A.Mus.L.C.M., L.Mus.L.C.M. 
u F.L.C.M. Fl-1953, ingaġġa 

mar-Royal Air Force (Mal
ta) bħala bandmaster ta' dak 
il-qasam fi$-servizz. Huwa 
żamm dik il-kariga sal-1975. 

Fl-istess zm1en huwa kien 
ukoll qiegħed jistudja fir-Roy
al Air Force SchooI of Music 
f'Uxbridge fir-Renju Unit taħt 
il-Professur Norman Rich
ardson. Matul is-snin tiegħu 
mal-Ingliżi, Philip kien mib
għut ikompli l-istudji av
vanzati mar-Raypl Air Force 
School of Music, fejn hem
mhekk huwa kiseb id-diplo
ma A.R.C.M., jigifieri kwal
ifika bhala bandmaster, biex 
b'hekk kien wieħed mili-ew
wel ftit Maltin li kisbuha. 

Mro Gatt kien ukoll Sur
mast Direttur ta' dawn il
Baned; Melita tal-Imsida, Vil
hena tal-Furjana, fejn laħaq 
ukoll wara missieru Adeodato 
u mexxa bejn l-1960 u l-1962, 
San Ġużepp tal-Ħam
run u l-Banda tar-Roy
al Air Force mill-1953 
sal-l975. 

Kiteb ukoll num
ru sabiħ ta' marċi bri
jużi u funebri. Kien 
wieħed minn dawn 
il-marċi li l-aktar kis
iblu unur. Dan kien 
il-marċ A Small Big 
Step, li kien iddedikat 
lit-tliet astronawti li 
ħadu sehem fil-miss
joni lunari Appollo 
XI: fl-20 ta' Lulju tal-
1969 minn Neil Arm
strong, Edwin Aldrin 
u Michael Collins. 
L-Ambaxxatur Amer
ikan f'Malta John C. Prizt
laff kien bagħat dan il-marċ 
lill-President Richard Nixon 
fil-White House u dan kiteb 
personalment lil Philip fejn 
urieh l-apprezzament tiegħu 
għal dan il-ġest. Bagħtlu 

wkoll biċċa ġebla mill-qamar 
li l-astronawti kienu niżżlu · 
magħhom lejn id-dinja. 

Bagħatlu wkoll kartolina 
ta' ringrazzjament !-astronaw
ta Neil Armstrong. Sal-lum 
dan il-marċ huwa miżmum 
fl-arkivji tan-N.A.S.A. 

Fost il-kompożizzjoni-

jiet tiegħu nsibu, l-kantata 
San Ġużepp miktuba fl-1967 
għall-Banda Melita fi-ew
wel ċentinarju mit-twaq
qif tal-Parroċċa tal-Imsida, 
il-preludju Silver Monument, 
il-kunċert valz Silver Anni-

versary, il-poema mużikali 

The Battle of Britain, l-over
ture J eunesse, is-suite A Man's 
Life, il-fantasija The Village 
Festa u l-intermezz sinfoniku 
Argyria. Kiteb ukoll innijiet 
Viva San Filep ta' Aġġira fuq 
il-versi ta' Mons. Lawrenz 
Cachia fl-1982, l-Innu Santis
sima Trinità għall-parroċċa 

tal-Marsa u Lill-Madonna 
taċ-ċintura għall-festa tagħha 

fir-Rabat. 
Fuq nota personali dan 

il-marċ, Lil taċ-ċintura huwa 
għażiż ħafna għalija. Ik
kompona wkoll l-Innu lil 
Ħaż-żebbuġ f'konkors li kien 
imniedi mill-Kunsill Ċiviku 
ta' Ħaż-żebbuġ. L-istess innu 
rebaħ konkors ġewwa 'Mel-

bourne. 
Lura għal ġewwa r-Ra

oat ta' Malta. Ġara, li wara 
r-riżenja ta' Mro Muscat Azz-, 
opardi bħala surmast tal-Ban
da L'Isle Adem, fl-24 ta' Jannar 
1978, il-kumitat tal-Banda 
L'lsle Adam ħatar kummis
sjoni għal ħatra ta' surmast 
ġdid. Ma tantx damu jfittxu 
għax tlett. ijiem wara fis-27 
ta' Jannar il-kumitat reġa' 

ltaqa', u l-Assistent Segre
tarju Ċensinu Muscat għar
rafhom li kienu qed jippro
ponu lis-surmast Philip Gatt 
F.L.C.M., ER.L.M., billi fi-op
injoni tagħhom kien wieħed 
mill-aqwa surmastrijiet li 
kien hawn Malta. Il-Kummis
sjoni kienet diġà kkuntatjatu, 
u aċċetta bi pjaċir. L-eww
el programm li dderieġa fih 

Mro. Gatt mal-Banda L'Isle 
Adam apparti fil-festi ta' San 
Ġużepp u l-Ġimgħa l-Kbira 
kien dak tal-Imoarja nhar il
Ħadd 25 ta' Ġunju 1978. Fih 
ħadu sehem is-Sopran Mir
iam Gauci, it-tenur Andrew 
Sapiano, u l-Baritonu Joseph 
H. Fenech (il-kunċert magħruf 
bħala tal-imnarja). 

Kienu bosta !-okkażjoni
jiet speċjali li fihom ħadet 

sehem il-Banda kemm damet 
immexxija minn Mro Gatt.,in
semmu l-14 ta' Diċembru 1980 
fl-inawgurazzjoni tal-istadi
um il-ġdid ta' Ta' Qali. 

Insemmu wkoll is-sehem 
tal Banda li fl-4 t' April 1982 
meta waslet il-vara l-ġdi

da tat-Tradiment ta' Ġuda 
għall-purċissjoni 

tal-Ġimgħa l-Kbira 
tar-Rabat. Okkażjoni 

oħra kienet tad-9 ta' 
Lulju meta l-Banda 
laqgħet l-inkwatru 
mirakoluż tal-Ma-
donna ta' Pinu li 
kien qiegħed idur 
il-gż('!jjer Maltin 
fl-okll'~żJ. oni tal-Kun-

'l 
gr~s Marjan. Fil-15 
t' April 1984 il-Banda 
reġgħet ħadet sehem 
għal wasla taż-żewġ 

vari l-oħra l-ġodda 

tal-Ecce Homo u l-X 
Stazzjon mill-Imdi
na għall-knisja Ta' 
Ġieżu. Fil-15 ta' Lulju 

tal-istess sena, ħadet sehem 
. ukol~ fil-festi ċentinarju Ġorġ- . 
jani fir-Rabat Għawdex, dejj
em taħt id-direzzjoi:ii ta' Mro. 
Philip Gatt. 

Iżda l-aktar żewġ avven
imenti li magħhom intrabat 
isem Mro. Philip Gatt u l-Ban
da L'lsle Adam huma, ir-rebħ 
tal-Konkors tal-Baned u l-fes
ti tal-125 sena mit-twaqqif 
uffiċjali tal-Banda. Għall-festa 
tar-Repubblika 1982, il-Gvern 
Malti permezz tal-Ministeru 
tal-Affarijiet Barranin u !-Kul
tura kien organizza Konkors 
għall-Baned Maltin bil-prem
ju jkun it-titlu tal-Ewwel Ban
da tar-Repubblika lill-banda 
li tikklassifika fl-ewwel post 
Il-Banda L'lsle Adam applikat 
biex tieħu sehem u telgħet 

bil-polza ma' ħames baned 

minn LORETO J. DALLI 

oħra. Il"konkors sar fit-Teatru 
Manuel nhar l- 10, l-11 u t-12 
ta' Diċembru 1982. L-għada 

12 ta' Diċembru fl-aħħar jum 
tal-konkors il-Banda L'Isle 
Adam kienet dikjarata reb
bieħa tal-konkors u L-Eww
el Banda tar-Repubblika ta' 
Malta. Is-suċċess kbir miksub 
f' din l-okkażjoni kellu mertu 
kbir għalih Mro. Philip Gatt. 
U dan l-unur prestiġjuż gawd
iet minnu wkoll l-istess Ban
da L'Isle Adam. 

Il-Mro. Philip Gatt kien 
ingħata ċ-ċertifikat mingħand 

il-Ministru Alex Sciberras 
Trigona wara li l-banda ġiet 
iddikjarata rebbieħa ġewwa 
l-Palazzo Xara tar-Rabat (Mal
ta) fil-21 ta' Ġunju. 

Disat ijiem wara fit-30 ta' 
Ġunju 1985, l-Banda għamlet 
il-programm tal-imnarja fuq 
is-Saqqajja. Dan kellu jkun 
l-aħħar programm tal-Imnar
ja li derieġa s-Surmast Gatt, 
għaliex lejn l-aħħar tal-1985 
saħtu bdiet tagħtih il-prob
lemi u ma kienx ikun jiflaħ 
jidderieġi l-Banda f'kull ok
każjoni. Il-karriera· ta' Philip 
Gatt bħala Surmast Direttur 
tal-Banda L'lsle Adam waslet 
fit-tmiemha nhar it-18 ta' Set
tembru 1986, meta bagħat l
ittra tar-riżenja, wara 8 snin u. 
7 xhur fil-kariga. 

Is-surmast Philip Gatt 
miet nhar is-16 ta' Novem
bru 1995 fl-età ta' 68 sena. 
It-tliet baned Żebbuġin in
għaqdu flimkien u mal-Ban
da L'Isle Adam tawh l-aħħar 
tislima. Din kienet konferma 
ċara tal-imħabba u r-rispett 
taż-Żebbuġin kollha lejn 
Philip Gatt. 

Il-Banda L'Isle Adam ma 
nsiet qatt is-snin .ta' glorja li 
għexet meta kienet immexx
ija minnu u nhar il-Ġimgħa 
17 ta' Novembru 2017 saret 
lejla kommemorattiva fis-Sa
la ta' Palazzo Xara bis-sehem 
tal-Banda L'Isle Adam fejn in
daqqet mużika kollha tiegħu. 

